Elan: Uşaq Hüquqları Konvensiyasının həyata keçirilməsinə dair Alternativ Hesabatın hazırlanması üçün təkliflərin qəbul edilməsi
BMT-nin Uşaq Fondu (UNICEF), BMT-nin İnsan Hüquqları üzrə Ali Komissarlığı və Açıq Cəmiyyət İnstitutu – Yardım Fondu
BMT-nin Uşaq Hüquqları Komitəsinə təqdim olunacaq Alternativ hesabatın hazırlanmasına dair təkliflərin qəbul edilməsini elan edir.
Müraciətlər üçün son tarix: 13 mart 2009, 18:00.

Bu layihə BMT-nin Uşaq Fondu (UNICEF), BMT-nin İnsan Hüquqları üzrə Ali Komissarlığı və Açıq Cəmiyyət İnstitutu – Yardım Fondunun vətəndaş cəmiyyətini BMT-nin Uşaq Hüquqları Komitəsinin (UHK) təlimatlarına uyğun olaraq Azərbaycanda uşaqların vəziyyətinə dair növbəti Alternativ hesabatın hazırlanmasında dəstəkləmək istiqamətində göstərdiyi birgə təşəbbüsdür. Hesabata Uşaq Hüquqları Konvensiyasının və UHK-nin yekun tövsiyələrinin həyata keçirilməsi baxımından əldə olunan irəliləyişlərin və qarşıda duran vəzifələrin müfəssəl icmalı daxil ediləcəkdir. Hesabat vətəndaş cəmiyyəti təşkilatları tərəfindən hazırlanmalıdır və o, Azərbaycan Respublikasının UHK-yə təqdim edəcəyi növbəti dövri hesabat nəzərdən keçirilərkən alternativ məlumat mənbəyi kimi çıxış edəcəkdir.
Müraciət etmək istəyən vətəndaş cəmiyyəti təşkilatları üçün qəbul meyarları aşağıdakılardır:
· Uşaq Hüquqları Konvensiyasında müəyyən edildiyi kimi uşaq hüquqları sahəsində geniş iş təcrübəsi;
· Təbliğat və media ilə iş sahəsində təcrübə;
· İnsan / uşaq hüquqlarına dair tədqiqat və hesabat sahəsində təcrübə.
Bir neçə təşkilatın birgə müraciət etməsi alqışlanır. Təşkilat(lar) Uşaq Hüquqları Konvensiyasının hüquq və prinsiplərinin hamısını, yaxud da konkret uşaq hüquqlarının həyata keçirilməsini əhatə edən hesabatın hazırlanması üçün müraciət edə bilər. İcraçı təşkilat BMT-nin Uşaq Fondu (UNICEF), BMT-nin İnsan Hüquqları üzrə Ali Komissarlığı və Açıq Cəmiyyət İnstitutu – Yardım Fondunun nümayəndələrindən ibarət Rəhbər komitə tərəfindən seçiləcəkdir.
Konkret məqsəd və fəaliyyəti, habelə müfəssəl büdcəni özündə birləşdirən layihə təklifləri ingilis dilində (müstəsna hallarda azərbaycan və rus dillərində) 2009-cu il 13 mart saat 18:00-a qədər aşağıdakı şəxsə təqdim edilməlidir:
Radoslav Rjehak

Uşaqların Müdafiəsi Sektorunun rəhbəri

BMT-nin Uşaq Fondu (UNICEF)

Süleyman Dadaşov küç. 24

AZ1027, Bakı, Azərbaycan

rrzehak@unicef.org 

Bütün müraciətlər tam məxfilik şəraitində nəzərdən keçiriləcəkdir. Əlavə məlumat üçün müraciət edin: rrzehak@unicef.org
